· 26

ઓ ભાગ્યશાળી વીર બાળકો !
તમને બહુ - બહુ ભણવામાં સમય જાય છે. સ્કુલ-લેશન-ટયુશનના ટેન્શનમાં તમે પણ હવે રમવાનું ભૂલી ગયા છો. રજાના દિવસોમાં ટી.વી. ચેનલ કે ગેઈમ રમવાં બેસી જાવ છો. બરાબર! પણ તમે જૈન છો ભગવાન મહાવીરના સંતાન ગણાઓ છો. તમને તમારા માતા-પિતા (મમ્મી-પપ્પા) જેટલાં પ્યાર અને વ્હાલા છે. તમે ખુબ-ખુબ પુન્ય પ્રાપ્ત કરીને જૈન કુળમાં જન્મ લીધો છે. એ જન્મ ને હવે તમારે પાવરફુલ અને વન્ડરફુલ બનાવવાનો છે. તે તમારા જ હાથમાં છે. પરંતુ તે માટે નીચેના નિયમોમાંથી રોજ ઓછામાં ઓછા ત્રણેક પાંચ નિયમોને પાળવા માટે પ્રમાણિક પ્રયત્ન કરવાનો છે.
અને તેના બદલામાં ઘણું બધુ - બહુ મોટું પુન્ય બાંધવાનું છે. જેથી તમારે મરીને ક્યારેય કૂતરા, બકરા, ઘેટાં, ભૂંડ કે નરકગતિમાં જન્મ લેવો નહિ પડે, અને સુંદર મઝાની સદ્ગતિ થાય તેવો લાભ તમને થોડાંક જ નિયમો પાળવાથી મળશે. 
૧)
રોજ રાત્રે વહેલાં સૂઈ જવું જોઈએ અને સવારે વહેલાં ઊઠવું જોઈએ. પલંગ-પથારીનો ત્યાગ કરી પવિત્ર ભૂમિ ઉપર યોગ્ય સ્થાને યોગ્ય રીતે બેસી બે હાથ જોડી બાર નવકાર મંત્રનું અને ઉપકારી દેવ-ગુરુનું સ્મરણ કરવું જોઈએ. તથા ઓછામાં ઓછું નવકારશીનું પચ્ચક્ખાણ તો અવશ્ય કરવું કે ધારવું જોઈએ.
૨)
વિનય-વિજેક સહિત માબાપનાં ચરણોમાં મસ્તક મૂકીને તેમને પગે લાગવું જોઈએ.
૩)
દાતણ કર્યા પહેલાં હાથ, પગ, મોઢું ધોઈ, વાળ ઓળી, શુદ્ધ સુંદર તેમ જ પરિપૂર્ણ એવા યોગ્ય વેશ પહેરીને જયણાપૂર્જક દેરાસર જઈ વિઋધિસહિત ભગવાનનાં દર્શન કરવાં જોઈએ.
૪)
પછી જયણાપૂર્વક ઉપાશ્રયે જઈ વિધિસહિત ગુરુવંદન કરી નવકારશી આદિનું પચ્ચક્ખાણ કરવું જોઈએ.
૫)
સાંજે પણ ભગવાનનાં દર્શન કરવા દેરાસર જવું જોઈએ. ધૂપ-દીપ કરવા જોઈએ અને આરતી ઉતારવી જોઈએ.
૬)
સાંજે પણ ગુરુવંદન કરી ચઉવિહાર કે તિવિહારનું પચ્ચક્ખાણ કરવું જોઈએ.
૭)
રાત્રિભોજન, કંદમૂળ, અભક્ષ્ય અને વાસી ભોજનનો ત્યાગ કરવો જોઈએ.
૮)
પાણીના માટલામાં એંઠો ગ્લાસ બોળાય નહિ, જમતી વખતે એંઠું મુકાય નહિ, થાળી ધોઈને પાણી પી જવું જોઈએ અને થાળી પણ સૂકવી નાખવી જોઈએ.
૯)
રોજ સમયસર પાઠશાળાએ જવું જોઈએ, શિક્ષકનો વિનય સાચવવો જોઈએ અને ધાર્મિક સૂત્રોનો અભ્યાસ કરવો જોઈએ.
૧૦)
શીખેલાં ધાર્મિક સૂત્રોનો થોડો થોડો સ્વાધ્યાય રોજ કરતાં રહેવું જોઈએ.
૧૧)
ઉપકારી માબાપની સેવા કરવી જોઈએ. જિનાજ્ઞાથી અવિરુદ્ધ, સ્વપરહિતકારી એવી તેમની આજ્ઞાનું પાલન કરવું જોઈએ. તેમની સામે કદી બોલવું નહિ.
૧૨)
ગાળ બોલવી નહિ, કોઈની પણ ઠઠ્ઠા - મશ્કરી કરવી નહિ, બીજાને દુઃખ થાય તેવું અસભ્ય કે અપમાનજનક વચન બોલવું નહિ અને કોઈની સાથે લડાઈ-ઝઘડા કરવા નહિ.
૧૩)
કોઈ પણ જીવ આપણો શત્રુ નથી, સર્વ જીવ આપણા મિત્ર છે, માટે  નાનામાં નાના જીવની પણ રક્ષા કરવાનો પ્રયત્ન કરવોે. જાણી જોઈને કોઈ જીવને કદી પણ મારવો નહિ. હંમેશાં નીચે જોઈને ચાલવું. માત્ર મનુષ્યની નહિ, સર્વ જીવોની દયા એ જ સાચી દયા છે.
૧૪)
જૂઠું બોલવાથી ભવાંતરમાં જીભ મળે નહિ. માટે જૂઠું બોલવું નહિ. ખોટી સાક્ષી આપવી નહિ ને બીજા ઉપર ખોટું આળ ચડાવવું નહિ.
૧૫)
ચોરી કરવી નહિ. કોઈએ આપ્યા વગરની પારકી ચીજ લેવી નહિ. રસ્તામાં પડેલી કોઈ પણ ચીજ લેવી નહિ. રસ્તામાં પડેલા પારકા પૈસા આપણાથી લેવાય જ નહિ. દેરાસરના ભંડારમાં નાખવા કે કોઈ ગરીબને આપવા માટે પણ લેવાય નહિ. રસ્તામાં પડેલાં પૈસા વગેરે પારકી ચીજ લેવાથી આફત આવે છે, ચોરીના સંસ્કાર પડે છે, બુદ્ધિ બગડે છે. અને પાપ લાગે છે. 
૧૬)
ખરાબ મિત્રોની સોબત કરવી જ નહિ. હંમેશા મા-બાપે પોતાના પૂત્રની સોબત ઉપર ખાસ ધ્યાન આપવું 
૧૭)
બીજાને  વાગે-ઈજા થાય, બીજાની ચીજવસ્તુનું નુકશાન થાય અને જીવોની હિંસા થાય તેવી કોઈપણ રમત આપણાથી રમાય નહિ અને જોવાય પણ નહિ.
૧૮)
જેમાં કોઈ પણ વસ્તુની હાર-જીત હોય તેવી કોઈ પણ રમત આપણાથી રમાય નહિ. તેવી રમતો રમવાથી આપણને બાલવયમાં જ જુગાર રમવાના ખરાબ સંસ્કાર પડે છે. 
૧૯)
ટી.વી., ચેનલ અને સિનેમા જોવાય નહિ. તે જવાથી આપણને બાલવયમાં જ હિંસા, જૂઠ, ચોરી , મારામારી વગેર અનેક જાતનાં પાપના સંસ્કાર પડે છે.
૨૦)
આપણને કોઈ પણ જાતનું વ્યસન પડી ન જાય તેની ખૂબ કાળજી રાખવી જોઈએ. વ્યસની માણસોની હંમેશાં દૂર રહેવું જોઈએ.
૨૧)
આંધળા, બાડા, મૂંગા, બહેરા, લૂલા, લંગડા, અપંગ, કરૂપ અને મગજ ખસી જવાથી ગાંડા બની ગયેલા માણસોને જોઈને આપણે પાપનાં ફળ યાદ આવવાં જોઈએ. એમને કેટલું દુઃખ સહન કરવું પડતું હશે!  કેટલી તકલીક પડતી હશે! એવા વિચારથી આપણું હૃદય દયાર્દ્ર બની જવું જોઈએ. આપણી શક્તિ મુજબ એમને હાંસી-મશ્કરી કરીને કે પથ્થર વગેરે મારીને એમને દુઃખી કરવાનો વિચાર પણ આપણને નહિ જ આવવો જોઈએ.
ભાષા શુદ્ધિ 
વાક્યમાં રહેલા શબ્દોના અક્ષર આગળ-પાછળ થઈ જાય કે કોઈ અક્ષરમાં કે એના ઉચ્ચારણમાં ફેરફાર થઈ જાય તોપણ અર્થમાં કેટલો મોટો કેરફાર થઈ જાય છે. તે નીચેના દૃષ્ટાંતોથી સમજી શકાય છે.
૧)
આગલ ગાડી છે.



આગ લગાડી છે.
૨)
દીવા નથી, અંધારૂ છે.


દીવાનથી અંધારૂ છે.
૩)
પ રીક્ષા માટે નું સ્થાન



પરીક્ષા માટેનું સ્થાન.
૪)
બાલક રડે છે.




બાલ કરડે છે.
૫)
પતિ ગયા. (સ્વામી ગયા)


પતી ગયા. (મરી ગયા.)
૬)
સારૂ થયું તમે રસ્તામાં મળી ગયા,

સારૂ થયું તમે રસ્તામાં મરી ગયા,

નહિ તો મારે તમારા ઘરે 


નહિ તો મારે તમાર ઘરે 

મળવા આવવું પડત.



મરવા આવવું પડત.
૭)
હવે તમારા પુત્રને શોધવાની જરૂર નથી, 
હવે તમારા પુત્રને શોધવાની જરૂર નથી, તે મળી ગયો છે.


તે મરી ગયો છે.

('ળ' ને બદલે 'ર' બોલવાથી આવો અનર્થ થાય છે.)
